ՀԻՄՆԱՎՈՐՈՒՄ
§«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
Հայաստանի Հանրապետության կառավարության 2021 թվականի դեկտեմբերի 23-ի թիվ 2121-Ն որոշման 1-ին կետի 15-րդ ենթակետի համաձայն՝ Եվրոպական միությունից մինչև 2022 թվականի հունվարի 1-ը ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի շրջանակներում միջոցների չօգտագործված մնացորդի հաշվին, օրենքի 9-րդ հոդվածի 12-րդ մասին համապատասխան անհրաժեշտ է փոփոխության ենթարկել օրենքի 2-րդ հոդվածով հաստատված դեֆիցիտի (պակասուրդի) ընդհանուր գումարը, 3-րդ հոդվածով և N 3 հավելվածով սահմանված պետական բյուջեի դեֆիցիտի (պակասուրդի) ֆինանսավորման զուտ աղբյուրների և դրանց առանձին տարրերի համապատասխան գումարները, ինչպես նաև 2-րդ հոդվածով հաստատված բյուջետային ծախսերի (նաև N 1 հավելվածով նախատեսված համապատասխան ծախսային ծրագրերի և միջոցառումների) համապատասխան գումարները։ Ներկայացվող նախագծի նպատակն է արդարադատության ոլորտի բարեփոխումներին ուղղված բյուջետային աջակցության ծրագրով առաջին փուլում հատկացված միջոցների 2022 թվականի հունվարի 1-ի դրությամբ մնացորդի գծով վերոնշյալ փոփոխությունների կատարումը և անհրաժեշտ ծախսերի սահմանումը: 
2. Ընթացիկ իրավիճակը, խնդիրները և առաջարկվող կարգավորման բնույթը
Եվրոպական միությունը Հայաստանում արդարադատության ոլորտի բարեփոխումների իրականացմանն աջակցելու նպատակով Հայաստանի կառավարությանը 2021 թվականին հատկացրել է 5,707,787.3 հազ. դրամ, որի գծով ծախսը 2021 թվականին կազմել է    1,818,133.53 հազ․ դրամ։ 2022 թվականի հունվարի 1-ի դրութամբ մնացորդը կազմել է   3,889,653.77 հազ․ դրամ։ Կից ներկայացվում է յուրաքանչյուր ծրագրի գծով 2021 թվականի գումարի մնացորդի վերաբերյալ տեղեկատվություն։ Նշված մնացորդից ներկայացվող նախագծով նախատեսվում է գումարներ ուղղել այս պահի դրությամբ անհրաժեշտ և հրատապ ծախսերի կատարմանը։ Իսկ մնացորդի գծով մնացած ծախսերի վերաբերյալ լրացուցիչ կներկայացվի  կառավարության որոշման նախագիծ՝ ըստ անհրաժեշտության։

Մասնավորապես, նշված նախագծով նախատեսվում է մինչև 2022 թվականի հունվարի 1-ը ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի շրջանակներում միջոցների չօգտագործված մնացորդից 972,173.1 հազ․ դրամը ուղղել դատական-իրավական բարեփոխումների վերանայման և համակարգման աշխատանքներին, սահմանադրական բարեփոխումների, փաստաբանության ոլորտի բարեփոխումներին, վեճերի լուծման այլընտրանքային եղանակների զարգացմանը, ԶԼՄ-ների օրենսդրության բարեփոխմանը, Արդարադատության նախարարությանը իրավական խորհրդատվության և դատական ներկայացուցչության ծառայությունների մատուցմանը, անհրաժեշտ սարքավորումների ձեռքբերմանը։

«Արդարադատության ոլորտում քաղաքականության, խորհրդատվության, մոնիտորինգի, գնման և աջակցության իրականացում» ծրագրի գծով լրացուցիչ նախատեսվել է 167,386.4 հազ․ դրամ՝ Արդարադատության նախարարությանը իրավական խորհրդատվության և դատական ներկայացուցչության ծառայությունների մատուցման, տեղեկատվական տեխնոլոգիաների մասնագետի, Հարկադիր կատարման ծառայության արդյունավետության բարձրացման, հանրային ծառայությունների մատուցման կենտրոնացված համակարգի նախագծման և ներդրման, քրեակատարողական նոր հիմնարկի և քրեակատարողական համակարգում զբաղվածության ապահովման համակարգի նախագծման բանտային ոլորտի խորհրդատվական ծառայությունների ձեռքբերման նպատակով։

Արդարադատության նախարարությունը, ի թիվս Կառավարության 2021-2026 թվականների ծրագրի, Հայաստանի Հանրապետության դատական և իրավական բարեփոխումների 2019-2023 թվականների ռազմավարության և իր կանոնադրությամբ նախատեսված գործառույթների և ընթացիկ այլ աշխատանքների իրականացմանը զուգահեռ, իր ենթակա տարբեր ստորաբաժանումների կամ ենթակա մարմինների միջոցով (հանձնարարությամբ) իրականացնում է ներպետական դատական գործերով ինչպես նախարարության, այնպես էլ Կառավարության շահերի դատական պաշտպանությունը:

Արդարադատության նախարարությանը իրավական խորհրդատվության և դատական ներկայացուցչության ծառայություններ մատուցումը մասնավոր իրավաբանական ընկերություններին պատվիրակելու (այսուհետ՝ Ծառայությունների մատուցում) անհրաժեշտությունը բխում է հետևյալ հանգամանքներից՝

1. Արդարադատության նախարարությունը իր գործունեության ընթացքում պարբերաբար ներգրավվում է դատական վեճերում, որոնց շրջանակներում իր շահերի պաշտպանությունը ենթադրում է բազմածավալ աշխատանքների իրականացում: Նշված աշխատանքների իրականացումն ապահովում են Նախարարության ստորաբաժանումների կամ ենթակա մարմինների աշխատակիցները, որոնց աշխատանքային գործառույթները ոչ միշտ են կապված լինում դատական ներկայացուցչություն իրականացնելու հետ և իրականացվում են ըստ ծագած անհրաժեշտության: Այսպիսով՝ Ծառայությունների մատուցման անհրաժեշտությունը բխում է դատական ներկայացուցչություն իրականացնելու ոլորտում օպտիմալացման նպատակներից, քանի որ դատական ներկայացուցչություն իրականացնելու գործառույթը մասնավոր իրավաբանական ընկերությունների պատվիրակելը երաշխավորվելու է այդ աշխատանքների համաչափ և խելամիտ բաշխումը, և առավել քիչ ռեսուրսներով ակնկալվելու է առավելագույն արդյունք:

2. Դատական ներկայացուցչության իրականացման գործառույթները պատվիրակելով այլ անձանց՝ հնարավորություն կստեղծվի նախարարության համապատասխան ստորաբաժանումներին իրենց հնարավորությունների ամբողջ ծավալով ներգրավվել Կառավարության 2021-2026 թվականների ծրագրով և Հայաստանի Հանրապետության դատական և իրավական բարեփոխումների 2019-2023 թվականների ռազմավարությամբ նախատեսված միջոցառումների իրականացման գործին:

3. Ծառայությունների մատուցումը հնարավորություն կտա բացառել գործով շահագրգռված մարմնի կողմից դատական ներկայացուցչություն իրականացնելու դեպքում գործին առնչվող հնարավոր իրավախախտումների քողարկման ռիսկը, և մասնավոր ընկերությունների կողմից ներկայացուցչության իրականացումն ու գործառույթների տարանջատվածությունը կհանդիսանա պետական կառավարման համակարգի մարմինների գործունեության օրինականության ապահովման լրացուցիչ երաշխիք: 

Այսպիսով, Ծառայությունների մատուցման արդյունքում ակնկալվում է՝

· նպաստել Արդարադատության նախարարության անունից իրականացվող դատական ներկայացուցչության ոլորտի օպտիմալացմանը,

· նվազեցնել Արդարադատության նախարարության ստորաբաժանումների և մարմինների ծանրաբեռնվածությունը, ինչը կհանգեցնի բարեփոխումային մի շարք միջոցառումների իրականացման արդյունավետության բարձրացմանը,

· ապահովել Արդարադատության նախարարության համար իրականացվող դատական ներկայացուցչության ոլորտի բարձր հաշվետվողականությունը և շահագրգռված մարմինների կողմից հնարավոր իրավախախտումների բացառումը: 
Արդարադատության նախարարությանը իրավական խորհրդատվության և դատական ներկայացուցչության ծառայությունների մատուցման նպատակով նախատեսվում է 115,000․0 հազ․ դրամ։ 
Միևնույն ժամանակ, 2022 թվականին նախատեսվում է ձեռքբերել մի շարք խորհրդատվական ծառայություններ։ Ընդ որում, դրանց  մի մասը, մասնավորապես, տեղեկատվական տեխնոլոգիաների մասնագետի, հարկադիր կատարման ծառայության արդյունավետության բարձրացման խորհրդատվական ծառայությունների ձեռքբերման նպատակով Գնումների մասին ՀՀ օրենքի 15-րդ հոդվածի 6-րդ մասի համաձայն կնքվել են պայմանագրեր և նախատեսված գումարի վճարման նպատակով անհրաժեշտ է 10,586․4 հազ․ դրամ, և ևս 38,300,0 հազ․ դրամ նախատեսվում է հանրային ծառայությունների մատուցման կենտրոնացված համակարգի նախագծման և ներդրման, քրեակատարողական նոր հիմնարկի և քրեակատարողական համակարգում զբաղվածության ապահովման համակարգի նախագծման բանտային ոլորտի խորհրդատվական ծառայությունների ձեռքբերման նպատակով։ 

Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի շրջանակներում միջոցների չօգտագործված մնացորդից 107,484.0 հազ․ դրամ նախատեսվում է ուղղել  «ԱՄՆ ՄԶԳ աջակցությամբ իրականացվող «Աջակցություն օրենսդրության զարգացման և իրավական հետազոտությունների կենտրոնի գործունեությանը» դրամաշնորհային  ծրագիր» միջոցառմանը՝ «Օրենսդրության զարգացման և իրավական հետազոտությունների կենտրոն» հիմնադրամում լրացուցիչ հաստիքային միավորների աշխատավարձի վճարման և վերջիններիս կողմից հանրային քննարկումների կազմակերպման նպատակով։ «Օրենսդրության զարգացման և իրավական հետազոտությունների կենտրոն» հիմնադրամի հիմնական աշխատակազմում ներառված են 2017 թվականից ի վեր աշխատանքների կազմակերպման ընթացքում և ըստ անհրաժեշտության ներգրավված փորձագետները, որոնց ներգրավումը պայմանավորված է Կառավարության 2021-2026 գործունեության ծրագրի և Դատական-իրավական բարեփոխումների 2018-2023թթ. ռազմավարությունից բխող միջոցառումների իրականացման և Արդարադատության նախարարության ընթացիկ իրավական սպասարկման (կարևոր իրավական ակտերի նախագծերի մշակման) աշխատանքներով: Հիմնական աշխատակազմը իրականացնում է նորմատիվ իրավական ակտերի նախագծերի մշակման, միջազգային փորձի հետազոտական, վերլուծական աշխատանքներ, կիրառվող օրենքների մշտադիտարկման և անհրաժեշտ, հրատապ լուծում պահանջող իրավական ակտերի մշակման աշխատանքներ, ինչպես նաև իրականացնում է մշակվող և մշակված փաստաթղթերի քննարկումներ: Վերոնշյալ միջոցառումների իրականացման համար անհրաժեշտություն է առաջանում ներգրավել նոր փորձագետներ: Բացի այդ, նախատեսվում է նաև ունենալ  առանձին գրասենյակի օգնականի հաստիք, որը ապահովելու է հիմնադրամի բնականոն աշխատանքների կազմակերպումը, աջակցելու են փաստաթղթային և կադրային հարցերի, քննարկումների գնումների գործընթացի կազմակերպման հարցերին, նաև ըստ անհրաժեշտության կարող է ներգրավվել նախարարության այլ աշխատանքների կազմակերպման հարցերում: Կառավարության 2021-2026թթ. գործունեության ծրագրի և Դատական-իրավական բարեփոխումների 2018-2023թթ. ռազմավարությունից բխող միջոցառումների և իրականացվող բարեփոխումների վերաբերյալ տեղեկատվության տարածման, թափանցիկության, տեսանիելիության, հաշվետվողականության և հանրային իրազեկման ապահովմանն ուղղված աշխատանքների իրականացման նպատակով նախատեսվում է սահմանել հանրային իրազեկումն ապահովող անհրաժեշտ մասնագետների հաստիքներ /հաստիքների և աշխատավարձերի վերաբերյալ տեղեկատվությունը կցվում է/:
Հիմնադրամի նոր փորձագետներին նախատեսվում է հիմնականում ներգրավել հետևյալ աշխատանքներում.    

ԴԱՏԱԿԱՆ-ԻՐԱՎԱԿԱՆ ԲԱՐԵՓՈԽՈՒՄՆԵՐԻ ՎԵՐԱՆԱՅՄԱՆ ԵՎ ՀԱՄԱԿԱՐԳՄԱՆ ԱՇԽԱՏԱՆՔՆԵՐ 

Դատաիրավական բարեփոխումների աշխատանքների համակարգման շրջանակներում նախատեսվում է աջակցել դատաիրավական բարեփոխումների կառավարման խորհրդի և դրա ենթակայությամբ ստեղծվելիք աշխատանքային խմբերի աշխատանքներին, հատկապես՝ այն միջոցառումների մասով, որոնց հիմնական կատարողը Արդարադատության նախարարությունն է: Սա ենթադրելու է նաև աշխատանքների կազմակերպում այլ համակատարող մարմինների հետ: Նշված միջոցառման շրջանակներում առաջին հերթին կատարվելու են ռազմավարության վերանայման աշխատանքները, որը նախատեսված է Կառավարության 2021-2026 գործունեության ծրագրից բխող միջոցառումների՝ Արդարադատության նախարարությանը վերապահված բաժնի 1-ին կետով:   

ՍԱՀՄԱՆԱԴՐԱԿԱՆ ԲԱՐԵՓՈԽՈՒՄՆԵՐ                            

Սահմանադրական բարեփոխումների իրականացման գործընթացի շրջանակներում նախատեսվում է ստեղծել բարեփոխումներ իրականացնող մարմին` սահմանադրական բարեփոխումների խորհուրդ և մշակել վերջինիս գործունեության իրականացման կարգը։ Սահմանադրական բարեփոխումների իրականացման համար անհրաժեշտ է նախևառաջ ապահովել խորհրդի  բնականոն գործունեությունը` նախաձեռնելով խորհրդի ձևավորման գործընթացը, խորհրդի անդամների ընտրությունը և ներկայացումը ՀՀ վարչապետին։  Խորհրդի գործունեության ընթացքում անհրաժեշտ է իրականացնել վերջինիս և նրա կազմում գործող հանձնաժողովի ընթացիկ իրավական ապահովումը` մրցույթի կազմակերպում, աշխատանքային պլանի մշակում, ըստ անհրաժեշտության նախապատրաստել հայեցակարգային փաստաթղթերի նախագծեր, առաջարկությունների փաթեթներ և հայեցակարգային մոտեցումների վերաբերյալ  առարկություններ/դիտարկումներ։ Խորհրդի գործունեության ընթացիկ ապահովման նկատառումներից ելնելով անհրաժեշտ է ներգրավել մասնագետներ, ում միջոցով պետք է կազմակերպվեն խորհրդի նիստերը և խորհրդակցությունները, խորհրդի կազմում գործող մարմինների, այդ թվում՝ մասնագիտական հանձնաժողովի աշխատանքները և փոխհարաբերությունները խորհրդի հետ։ Բացի այդ, անհրաժեշտ է լինելու խորհրդին և հանձնաժողովին աջակցել հանրային քննարկումների կազմակերպման աշխատանքներում։ Սույն միջոցառումների իրականացումը նախատեսված է Կառավարության 2021-2026 գործունեության ծրագրից բխող միջոցառումների՝ Արդարադատության նախարարությանը վերապահված բաժնի 2-րդ կետով:                     
ՓԱՍՏԱԲԱՆՈՒԹՅԱՆ ՈԼՈՐՏԻ ԲԱՐԵՓՈԽՈՒՄՆԵՐ     

Փաստաբանության ոլորտի բարեփոխումների ուղղությունների վերանայման դեպքում  անհրաժեշտ է լինելու ուսումնասիրել առաջադեմ միջազգային փորձը, մշակել հայեցակարգային վերջնական ուղղությունները, դրանց հիման վրա լրամշակել «Փաստաբանության մասին» օրենքում փոփոխություններ և լրացումներ նախատեսող օրենքի նախագիծը: Մշակված օրենսդրական փաթեթի շուրջ անհրաժեշտ է կազմակերպել քննարկումներ: Օրենսդրական փաթեթների ընդունման դեպքում անհրաժեշտ է լինելու ապահովել դրանց կիրարկումը, այդ թվում՝ աջակցել օրենսդրական բարեփոխումներից բխող միջոցառումների իրականացմանը՝ նոր մարմինների ձևավորում, կանոնակարգերի մշակում և այլն:   Սույն միջոցառումների իրականացումը նախատեսված է Կառավարության 2021-2026 գործունեության ծրագրից բխող միջոցառումների՝ Արդարադատության նախարարությանը վերապահված բաժնի 10-րդ կետով:                      

ՎԵՃԵՐԻ ԼՈՒԾՄԱՆ ԱՅԼԸՆՏՐԱՆՔԱՅԻՆ ԵՂԱՆԱԿՆԵՐԻ ԶԱՐԳԱՑՈՒՄ                   

Վեճերի լուծման այլընտրանքային այլընտրանքային միջոցների զարգացմանն ուղղված բարեփոխումների շրջանակներում անհրաժեշտ է մշակել «Հաշտարարության մասին» օրենքում փոփոխություններ և լրացումներ նախատեսող օրենքի և հարակից օրենսդրական  նախագծերի փաթեթ: Իրականացվելիք բարեփոխման շրջանակներում ակնկալվում է նպաստել Հայաստանի հանրապետությունում հաշտարարության ինստիտուտի զարգացմանը և կայացմանը, ինչպես նաև դատարանների ծանրաբեռնվածության թեթևացմանը: Նշված նպատակների իրագործման նպատակով նախատեսվում է՝ ներդնել ընտանեկան գործերով պարտադիր հաշտարարություն, նախատեսել առցանց հաշտարարության իրականացման հնարավորություն, բարեփոխել հաշտարարների արտոնագրման (որակավորման կարգի), հաշվառման և նշանակման կարգը, նախատեսել հաշտարարի նկատմամբ կարգապահական վարույթի հարուցման առիթները, հիմքերը, կարգը և հետևանքները, նախատեսել նոր իրավակարգավորումներ՝ ուղղված հաշտարարների ինքնակարգավորվող կազմակերպության (այսուհետ նաև՝ ԻԿԿ) գործունեության արդյունավետության ապահովմանը՝ նախատեսելով ԻԿԿ կառավարման մարմինների հստակ շրջանակը, վերջիններիս լիազորությունները և դրանց իրացման կարգը: Վերոնշյալ աշխատանքների իրականացման համար անհրաժեշտ է ներգրավել  3 փորձագետ: Վեճերի լուծման այլընտրանքային այլ միջոցների զարգացմանն ուղղված բարեփոխումների շրջանակներում անհրաժեշտ է մշակել «Հաշտարարության մասին» օրենքում փոփոխություններ և լրացումներ նախատեսող օրենքի և հարակից օրենսդրական  նախագծերի փաթեթ: Իրականացվելիք բարեփոխման շրջանակներում ակնկալվում է նպաստել Հայաստանի հանրապետությունում հաշտարարության ինստիտուտի զարգացմանը և կայացմանը, ինչպես նաև դատարանների ծանրաբեռնվածության թեթևացմանը: Նշված նպատակների իրագործման նպատակով նախատեսվում է՝ ներդնել ընտանեկան գործերով պարտադիր հաշտարարություն, նախատեսել առցանց հաշտարարության իրականացման հնարավորություն, բարեփոխել հաշտարարների արտոնագրման (որակավորման կարգի), հաշվառման և նշանակման կարգը, նախատեսել հաշտարարի նկատմամբ կարգապահական վարույթի հարուցման առիթները, հիմքերը, կարգը և հետևանքները, նախատեսել նոր իրավակարգավորումներ՝ ուղղված հաշտարարների ինքնակարգավորվող կազմակերպության (այսուհետ նաև՝ ԻԿԿ) գործունեության արդյունավետության ապահովմանը՝ նախատեսելով ԻԿԿ կառավարման մարմինների հստակ շրջանակը, վերջիններիս լիազորությունները և դրանց իրացման կարգը: Վերոնշյալ աշխատանքների իրականացման համար անհրաժեշտ է լինելու նաև մշակել փոփոխություններից բխող ենթաօրենսդրական նորմատիվ իրավական ակտերը, աջակցել հաշտարարների որակավորման և ուսուցման գործընթացների կազմակերպմանը, ԻԿԿ-ի կայացմանը: Վեճերի լուծման այլընտրանքային այլ միջոցների զարգացմանն ուղղված բարեփոխումների շրջանակներում անհրաժեշտ է անդրադառնալ նաև արբիտրաժի ինստիտուտի կայացմանն ու կայուն զարգացմանը Հայաստանի Հանրապետությունում: Մասնավորապես, նախատեսվում է Հայաստանում հիմնադրել արբիտրաժային նոր կենտրոն: Նշված բարեփոխումն իրականացնելու համար անհրաժեշտ է լինելու մշակել գործողությունների պլան, ուսումնասիրել ինչպես հարաբերականորեն նոր ստեղծված արբիտրաժային կենտրոնների ստեղծման և գործունեության փորձը (Ռուսաստանի արբիտրաժային կենտրոն, Աստանայի և Դուբայի արբիտրաժային կենտրոններ), այնպես էլ ավանդական և միջազգային մեծ հեղինակություն ունեցող կենտրոնների փորձը (Լոնդոնի, Ստոկհոլմի, Ցյուրիխի կենտրոններ): Իր հերթին, անհրաժեշտ է իրականացնել մի շարք ոչ իրավական միջոցառումներ՝ մարկետինգային արշավ, կենտրոնի բիզնես-ծրագրի կազմում, կապեր հաստատել այլ կենտրոնների և արբիտրների հետ: Անհրաժեշտ է լինելու կազմակերպել դասընթացներ տարբեր շրջանակների ներկայացուցիչների համար, կազմակերպել տարատեսակ քննարկումներ, ներգրավել գործընկերներ և դոնորներ, ինչպես նաև իրականացնել այլ միջոցառումներ ուղղված ինչպես կենտրոնի, այնպես էլ արբիտրաժի ճանաչելիության բարձրացմանը: Կենտրոնի հիմնադրման և հետագա գործունեության համար  անհրաժեշտ է լինելու մշակել դրա փաստաթղթերը:     Սույն միջոցառումների իրականացումը նախատեսված է Կառավարության 2021-2026 գործունեության ծրագրից բխող միջոցառումների՝ Արդարադատության նախարարությանը վերապահված բաժնի 8-րդ կետով:                     
ԶԼՄ-ՆԵՐԻ ՕՐԵՆՍԴՐՈՒԹՅԱՆ ԲԱՐԵՓՈԽՈՒՄ    

 «Զանգվածային լրատվության մասին» գործող օրենքն ընդունվել է 2003 թվականին, որից հետո օրենքը բովանդակային էական փոփոխության չի ենթարկվել: Օրենքի ընդունումից հետո հասարակական կյանքում տեղի են ունեցել բազմաթիվ փոփոխություններ՝ պայմանավորված տեղեկատվական և հաղորդակցման զարգացմամբ, թվային մեդիայի ձևավորմամբ և լայն տարածմամբ, զանգվածային լրատվության ոլորտում տեղեկատվական տեխնոլոգիաների դերի և կիրառման աճող կարևորությամբ: Արդյունքում, գործող օրենքը չի պարունակում առկա իրականությանը համահունչ կարգավորումներ, չի ապահովում ոլորտի համապարփակ կարգավորումը: Միևնույն ժամանակ, զանգվածային լրատվության միջոցների կողմից իրադարձությունների օբյեկտիվ լուսաբանումը, անձանց՝ հավաստի և բազմակողմանի տեղեկատվություն ստանալու, մասնավոր կյանքի և արժամապատվության իրավունքների իրացման և պաշտպանության ապահովումը պահանջում են լրագրողական էթիկայի կանոնների սահմանման իրավական հիմքերի ձևավորում: Լրագրողական էթիկայի կանոնների գործնական իրականացումը պահանջում է նաև համապատասխան վերահսկողական գործիքների առկայություն:  Այս բարեփոխման  արդյունքում կապահովվի զանգվածային լրատվության ոլորտի համապարփակ կարգավորումը՝ զարգացման արդի միտումներին համապատասխան, կսահմանվեն լրագրողական էթիկայի կանոնների սահմանման իրավական հիմքերը, ինչպես նաև լրագրողական էթիկայի կանոնների պահպանման նկատմամբ վերահսկողական գործիքներ: Այս համատեքստում անհրաժեշտ է լինելու իրականացնել կարիքի գնահատումներ, կատարել միջազգային փորձի ուսումնասիրություն, հստակեցնել բարեփոխումների ուղղությունները, դրանց հիման վրա կազմել հայեցակարգային փաստաթուղթ՝ ապահովելով դրա լայն քննարկումը: Փաստաթղթի հիման վրա անհրաժեշտ է լինելու մշակել օրենսդրական փաթեթ և դնել լայն հանրային քննարկման: Օրենսդրական փաթեթի ընդունումից հետո անհրաժեշտ է լինելու աջակցել դրա կիրարկմանը, այդ թվում՝  կանոնակարգումների մշակման միջոցով: Սույն միջոցառումների իրականացումը նախատեսված է Կառավարության 2021-2026 գործունեության ծրագրից բխող միջոցառումների՝ Արդարադատության նախարարությանը վերապահված բաժնի 20-րդ կետով:                     
ԴԱՏԱՎԱՐԱԿԱՆ ՕՐԵՆՍԴՐՈՒԹՅԱՆ ՎԵՐԱՆԱՅՈՒՄ

Այս միջոցառման շրջանակներում անհրաժեշտ է լինելու մշակել ՀՀ քաղաքացիական դատավարության օրենսգրքում փոփոխություններ նախատեսող օրենքի նախագիծ՝ ուղղված քաղաքացիական դատավարությունում էլեկտրոնային ապացույցների, էլեկտրոնային փաստաթղթերի և տվյալների, էլեկտրոնային ծանուցումների վերաբերյալ համապարփակ կարգավորումների սահմանմանը, ինչպես նաև պարզեցված վարույթների իրականացմանը՝ էլեկտրոնային գործիքների կիրառմամբ: Բացի այդ, անհրաժեշտ է լինելու մշակել ՀՀ քաղաքացիական դատավարության օրենսգրքում փոփոխություններ նախատեսող օրենքի նախագիծ՝ ուղղված վարչական դատավարությունում հայցի ապահովման ինստիտուտի վերանայմանը, վերաքննության սահմանների հստակեցմանը, էլեկտրոնային ապացույցների, էլեկտրոնային փաստաթղթերի և տվյալների, էլեկտրոնային ծանուցումների վերաբերյալ համապարփակ կարգավորումների սահմանմանը, ինչպես նաև առանձին տեսակի վարչական գործերի համար պարզեցված վարույթների ներդրմանը և պարզեցված վարույթների իրականացմանն էլեկտրոնային գործիքների կիրառմամբ: Սույն միջոցառումների իրականացումը նախատեսված է Կառավարության 2021-2026 գործունեության ծրագրից բխող միջոցառումների՝ Արդարադատության նախարարությանը վերապահված բաժնի 5-րդ կետով:                     
Դատական-իրավական բարեփոխումների 2018-2023թթ. ռազմավարությունից բխող միջոցառումների և իրականացվող բարեփոխումների վերաբերյալ տեղեկատվության տարածման, թափանցիկության, տեսանիելիության, հաշվետվողականության և հանրային իրազեկման ապահովմանն ուղղված աշխատանքների իրականացման նպատակով  անհրաժեշտ է ձեռքբերել սարքավորումներ, որոնց համար նախատեսվում է 5,943.0 հազ․ դրամ։ Գները որոշման նախագծում նշվել են շուկայական ուսումնասիրության արդյունքում։
Հակակռուպցիոն դատարանի համար նախատեսված շենքում Հայաստանի Հանրապետության արդարադատության նախարարությանը պետության կարիքների համար շենքերի, շինությունների ընթացիկ նորոգման աշխատանքների կատարման՝ «ՆԱԳՇԻՆ» ՍՊԸ-ի հետ կնքված 2021 թվականի հունիսի 28-ի N ՀՀԱՆ-ԳՀԱՇՁԲ-21/24 պետական գնման պայմանագրով ընթացիկ նորոգման աշխատանքների ավարտը նախատեսվել է համաձայնագրի ուժի մեջ մտնելուց հետո 140 օրացուցային օրվա ընթացքում՝ 2022 թվականի հունվարի 31-ին /պայմանագիրն ու համաձայնագիրը կցվում են/։ Ընթացիկ նորոգման աշխատանքների և տեխնիկական հսկողության ծառայությունների դիմաց վճարման նպատակով 1080 ծրագրի «Հակակոռուպցիոն դատարանի բնականոն գործունեության և ՀՀ Հակակոռուպցիոն դատարանի կողմից դատական պաշտպանության իրավունքի ապահովում» միջոցառման գծով նախատեսվել է 14,118.3 հազ․ դրամ։

Հարկադիր կատարման ծառայության սերվերային հանգույցը ձևավորվել է դեռևս 2004 թվականից և անցնելով զարգացման մի քանի փուլեր այժմ կառուցված է Microsoft  ընկերության կարպարատիվ տեխնոլոգիական  լուծումներով օժտված լոկալ ամպային, վիրտուալիզման  Failover Cluster-ի հենքի վրա: 

 Գործում են տարբեր նշանակության  30-ից ավել վիրտուալ սերվերներ, որոնք օժտված են վիրուալ մեքենայի մակարդակով հայելային ռեպլիկայի սկզբունքով  պատճենման իրականացնեկու տեխնոլոգիայով, առկա են նաև 10 տերմինալային սերվեր  համակարգեր, տվյալների պահոցների սերվերներ և 50 տբ գործածելի ծավալով (RAID 50 և 60 կիրառությումբ) storage սերվերներ։

Տերմինալային համակարգերում յուրաքանչյուչ օգտատիրոջ միացմանը (սեսիային) հատկացվում է առանձնացված ռեսուրսներ՝ 2 գբ օպերատիվ և 300 գբ ֆիզիկական հիշողություն կարգաբերված կվոտայով։ Ծառայության բոլոր տպիչները ցանցային են և աշխատում են ցանցային եղանակով հենց տերմինալային համակարգում։

Ամբողջ համակարգը, սերվերները և վերջնական օգտատերերի համակարգիչները կառավարվում են Active Directory-ի միջոցով, առկան են մի քանի DNS սերվերներ, որոնք տարանջատված ապահովում են սեփական և գլոբալ դոմենային անունների  աշխատանքը (DNS):

Ծառայության էլ․ փստը, ելնելով տեխնիկածրագրային ինտեգրման մակարդակից, գտնվում է հենց ծառայություն սերվերային հանգույցում։ Ծառայության կողմից մշակվում է ֆիզիկական և իրավաբանական անձանց համար նախատեսված անձնական կաբինետի հնարավորություն։ Գրանցված ցանկացած անձ կարող է տեսնել իրեն վերաբերվող վարույթները համապատասխան որորշումներով, որոնք գեներացվում են վարույթի հարուցման պահից սկսած։ Որոշումների գեներացման համար անհրաժեշտ է համապատասխան տարածք, որտեղ կպահվեն բոլոր որոշումները ինչպես նաև կարխիվացվեն։ 2020 թվականի նոյեմբերից սկսած գեներացված որոշումները կողմերին (պարտապան, պահանջատեր) ուղարկվում է Հայփոստի «հիբրիդփոստ» ծառայության միջոցով։ 2020 թվականի նոյեմբերից մինչև 2021 հոկտեմբեր ժամանակահատվածում միայն Հայփոստի միջոցով ծանուցված որոշումների քանակը գերազանցում է 1մլն․ հատը, որից մեկ PDF-ի մինիմալ ծավալը 1․5Մբ։
Նախատեսված է նաև ծառայության էլեկտրոնային վարույթների ծրագրային ամբողջական թարմացում նոր արդի լուծումներով և հնարավորություններով: Վերգրյալով պայմանավորված նախատեսվում է հարկադիր կատարումն ապահովող ծառայության համար ձեռքբերել համակարգչային սերվեր և անխափան սնուցման սարքեր։ Ընդ որում, անխափան սնուցման սարքերի ձեռքբերման նպատակով Գնումների մասին ՀՀ օրենքի 15-րդ հոդվածի 6-րդ մասի համաձայն կնքվել է պայմանագրեր /կցվում է/։
«Հարմոնիա» տեղեկատվական տեխնոլոգիաների և կրթության զարգացման հիմնադրամի  և ՀՀ արդարադատության նախարարության միջև 15.06.2021թ. ստորագրվել է N ՀՀԱՆ-ԲՄԾՁԲ-21/17 պետական գնման պայմանագիրը (այսուհետ նաև՝ Պայմանագիր), որի շրջանակներում պայմանագրի տեխնիկական բնութագիր-գնման ժամանակացույցի համաձայն մինչև 2021թվականի դեկտեմբերի 28-ը ներառյալ պետք է մշակվեր «Էլեկտրոնային սնանկության համակարգը» և ապահովվեր դրա ինտեգրումը էլեկտրոնային արդարադատության մաս հանդիսացող այլ ենթահամակարգերի հետ։
Պայմանագրի կողմերից անկախ գործոնների ազդեցությամբ Պայմանագրով սահմանված պարտավորությունները հնարավոր չի եղել իրականացնել Պայմանագրով նախատեսված ժամկետում, և դրանով պայմանավորված Կառավարության քննարկմանն է ներկայացվել որոշման նախագիծ՝ աջացել որոշակի ժամկետով երկարաձգել Պայմանագրով սահմանված պարտավորությունների կատարման ժամկետը: 

Այս նպատակով սույն որոշման նախագծով 1228 ծրագրի «Էլեկտրոնային ռեսուրսների ստեղծման կամ արդիականացման նախագծերի ապահովում» միջոցառման գծով նախատեսված է  172,800․0 հազ․ դրամ՝ աշխատանքներն ավարտելուց հետո վճարումներն իրականացնելու նպատակով։
3.Ակնկալվող արդյունքը
Նախագծի ընդունման արդյունքում կապահովվի Եվրոպական միությունից մինչև 2022 թվականի հունվարի 1-ը ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի շրջանակներում միջոցների չօգտագործված մնացորդի հաշվին դատական-իրավական բարեփոխումների վերանայման և համակարգման աշխատանքների, սահմանադրական բարեփոխումների, փաստաբանության ոլորտի բարեփոխումների, վեճերի լուծման այլընտրանքային եղանակների զարգացման, ԶԼՄ-ների օրենսդրության բարեփոխման, Արդարադատության նախարարությանը իրավական խորհրդատվության և դատական ներկայացուցչության ծառայությունների մատուցման, անհրաժեշտ սարքավորումների ձեռքբերման համար գումարների նախատեսումը, «Գնումների մասին ՀՀ օրենքի 15-րդ հոդվածի 6-րդ մասի համաձայն կնքված պայմանագրերով, 28․06․2021թ․ N ՀՀԱՆ-ԳՀԱՇՁԲ-21/24 և 15.06.2021թ. N ՀՀԱՆ-ԲՄԾՁԲ-21/17 պետական գնման պայմանագրերով նախատեսված գումարների վճարումը։ 
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:
5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2021 թվականի պետական բյուջեի եկամուտների և ծախսերի փոփոխության չի հանգեցնի:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծն առնչվում է Հայաստանի Հանրապետության կառավարության  2021-2026թթ. ծրագրի 5․3 և 5․6 կետերին, մասնավորապես, ապահովում է դատավարական օրենսդրության արդիականացումն, առաջին հերթին էլեկտրոնային արդարադատության համակարգի առանձնահատկություններին առավելագույնս համապատասխանեցումը, ապահովում է հարկադիր կատարման ոլորտի բարեփոխումը՝ ի դեմս հարկադիր կատարման վարույթի ամբողջական թվայնացման, անմիջականորեն առնչվում է դատաիրավական բարեփոխումների 2018-2023թթ. ռազմավարությանը, Հայաստանի Հանրապետության հակակոռուպցիոն ռազմավարությանը և դրա իրականացման 2019-2022 թվականների միջոցառումների ծրագրին։ 
